
Parapraveshika

பராப்ரவேஶிகா

ௐ நம: பராஶக்த்யை ॥
விஶ்வாத்மிகாம் தது³த்தீர்ணா ஹ்ரு’த³யம் பரமேஶிது: ।
பராதி³ஶக்திபே⁴தே³ந ஸ்பு²ரந்தீம் ஸம்வித³ம் நும:॥ var பராதி³ஶக்திரூபேண
இஹ க²லு பரமேஶ்வர: ப்ரகாஶாத்மா ப்ரகாஶஶ்ச விமர்ஶஸ்வபா⁴வ:॥
விமர்ஶோ ஹி நாம விஶ்வாகாரேண விஶ்வப்ரகாஶேந விஶ்வஸம்ஹரணேந
சாக்ரு’த்ரிமாஹமிதி விஸ்பு²ரணம் । யதி³ நிர்விமர்ஶ:ஸ்யாத³நீஶ்வரோ
ஜட³ஶ்ச ப்ரஸஜ்யேத । ஏஷ ஏவ ச விமர்ஶ: - சிச்சைதந்யம்
ஸ்வரஸோதி³தாபராவாக்ஸ்வாதந்த்ர்யம் பரமாத்மநோ முக்²யமைஶ்வர்யம்
கர்த்ரு’த்வம்
ஸ்பு²ரத்தாஸாரோஹ்ரு’த³யம்ஸ்பந்த³இத்யாதி³ஶப்³தை³ராக³மேஷூத்³கோ⁴ஷ்யதேऽத
ஏவாக்ரு’த்ரிமாஹமிதி-ஸதத்த்வம் ।ஸ்வயம்ப்ரகாஶஸ்வரூப:
பரமேஶ்வர: பாரமேஶ்வர்யாத் ஶிவாதி³த⁴ரண்யந்தம் ஜக³தா³த்மநா
ஸ்பு²ரதி ப்ரகாஶதே । ஏததே³வாஸ்ய ஜநார்த்ரு’த்வமஜட³த்வம் ச ।
ஜக³தஶ்ச கார்யத்வமऽப்யேதத³தீ⁴நப்ரகாஶத்வமேவைவம்பூ⁴தம்
ஜக³த் ப்ரகாஶரூபாத் கர்துர்மஹேஶ்வராத³பி⁴ந்நமேவ । பி⁴ந்நத்வே ஹி
அப்ரகாஶமாநத்வேந ப்ரகாஶநாயோகா³த்³ ந கிஞ்சித்ஸ்யாத்³ । அநேந ச
ஜக³தாஸ்ய ப⁴க³வத: ப்ரகாஶாத்மகம் ரூபம் ந கதா³சித்³திரோதீ⁴யத
ஏதத்ப்ரகாஶநேந ப்ரதிஷ்டா²ம் லப்³த்⁴வா ப்ரகாஶமாநமித³ம் ஜக³தா³த்மந:
ப்ராணபூ⁴தம் கத²ம் நிரோத்³து⁴ம் ஶக்நுயாத் । கத²ம் ச ரூபம் தந்நிருத்⁴ய
ஸ்வயமவதிஷ்டே²த । அதஶ்சாஸ்ய வஸ்துந:ஸாத⁴கமித³ம் வாத⁴கமித³ம்
ப்ரமாணமித்யநுஸந்தா⁴நாத்மகஸாத⁴கவாத⁴கப்ரமாத்ரு’ரூபதயா சாஸ்ய
ஸத்³பா⁴வ: । தத்ஸத்³பா⁴வே கிம் ப்ரமாணம் -இதி வஸ்துஸத்³பா⁴வமநுமந்யே ।
தாத்³ரு’க்ஸ்வபா⁴வவத்வே கிம் ப்ரமாணம் -இதி ப்ரஷ்ட்ரு’ரூபதயா
ச பூர்வஸித்³த⁴ஸ்ய பரமேஶ்வரஸ்ய ஸ்வயம்ப்ரகாஶத்வம் ஸர்வஸ்ய
ஸ்வஸம்வேத³நஸித்³த⁴ம் । கிஞ்ச ப்ரமாணமபி யமாஶ்ரித்ய ப்ரமாணம்

ப⁴வதி தஸ்ய ப்ரமாணஸ்ய தத³தீ⁴நஶரீரப்ராணநீலஸுகா²தி³வேத்³யம்
சாதிஶய்ய ஸதா³ பா⁴ஸமாநஸ்ய வேத³கைகரூபஸ்ய ஸர்வப்ரமிதிபா⁴ஜ:

ஸித்³தா⁴வபி⁴நவார்த²ப்ரகாஶஸ்ய ப்ரமாணவராகஸ்ய கஶ்சோபயோக:³ ।
ஏவம் ச ஶப்³த³ராஶிமயபூர்ணாநந்தாஹந்தாபராமர்ஶஸாரத்வாத்
பரமஶிவ ஏவ ஷட்த்ரிம்ஶத்தத்த்வாநி । காநி இத்யாஹ ॥
ஶிவஶக்திஸதா³ஶிவேஶ்வரஶுத்³த⁴வித்³யாமாயாகலாவித்³யாகாலநியதிபுருஷ
ப்ரக்ரு’திமநோபு³த்³த்⁴யஹங்காரஶ்ரோத்ரத்வக்சக்ஷுர்ஜிஹ்வாக்⁴ராண-

வாக்பாணிபாத³பாயூபஸ்த²ஶப்³த³ஸ்பர்ஶூபரஸக³ந்தா⁴காஶவாயுவஹ்நிஸலிலபூ⁴மய:
இத்யேதாநி ஷட்த்ரிம்ஶத் லக்ஷணாநி । தத்ர ஶிவதத்த்வம் நாம
இச்சா²ஜ்ஞாநக்ரியாத்மககேவலபூர்ணாநந்த³ஸ்வபா⁴வரூப: பரமஶிவ ஏவ ॥ 1॥
அஸ்ய ஜக³த்ஸ்ரஷ்டுமிச்சா²பரிக்³ரு’ஹீதவத: பரமேஶ்வரஸ்ய ப்ரத²மஸ்பந்த³
ஏவேச்சா²ஶக்திதத்த்வம் ॥ 2॥
அப்ரதிஹதேச்ச²த்வாத ஸதை³வாங்குராயமாணமித³ம் ஜக³த்
ஸ்வாத்மநாஹந்தயாச்சா²த்³யாவஸ்தி²தம் ஸதா³ஶிவதத்த்வம் ॥ 3॥
அங்குரிதம் ஜக³தி³த³ந்தயாவ்ரு’த்யாஸ்தி²தமீஶ்வரதத்த்வம் ॥ 4॥
அஹந்த்வேத³ந்தயோரைக்யஸ்வரூபேஷு பே⁴த³பா⁴வப்ரதா² மாயா ॥ 5॥
ஸ்வஸ்வரூபேஷு பே⁴த³பா⁴வப்ரதா² மாயா ॥ 6॥
யதா³ து பரமேஶ்வர: பாரமேஶ்வர்யா மாயாஶக்த்யா ஸ்வரூபம் க்³ரு’ஹயித்வா
ஸங்குசிதக்³ராஹகதாமஶ்நுதே ததா³ புருஷஸம்ஜ்ஞோऽயமேவ மாயாமோஹித:
கர்மப³ந்த⁴ந:ஸம்ஸாரீ பரமேஶ்வராத³பி⁴ந்நோऽப்யஸ்ய மோஹ: பரமேஶ்வரஸ்ய
ந ப⁴வேத் । இந்த்³ரஜாலமிவ ஐந்த்³ரஜாலிகஸ்ய ஸ்வேச்ச²யா ஸம்பாதி³தப்⁴ராந்தே:
ப்⁴ராந்த ஏவ ர்வித்³யாபி⁴ஜ்ஞாதேஶ்வர்யஸ்து சித்³க⁴நோ முக்த: பரமஶிவ: ।
அஸ்யைவ ஸர்வகர்த்ரு’த்வம் ஸர்வஜ்ஞத்வம் பூர்ணத்வம் வ்யாபகத்வம்
நித்யத்வம் ச । ஶக்தயோऽஸங்குசிதா அபி ஸங்கோசக்³ரஹணேந
கலாவித்³யாராக³காலநியதிரூபதயா ப⁴வந்தி ॥ 7॥
தத்ர கலாநாமஸ்ய புருஷஸ்ய கிஞ்சித்கர்த்ரு’த்வஹேது:॥ 8॥
வித்³யா கிஞ்சிஜ்ஜ்ஞத்வகாரணம் ॥ 9॥
ராகோ³ விஷயேஷ்வபி⁴ஷ்வங்க:³॥ 10॥

காலோ ஹி பா⁴வநாம் பா⁴ஸநாபா⁴ஸநாத்மகாநாம் க்ரமோऽவச்சே²த³கோ
பூ⁴தாதி³ர்நியதிர்மமேத³ம் கர்தவ்யமிதி நியமநஹேது:॥ 11॥
ஏதத்பஞ்சகமஸ்ய ஸ்வரூபாவரகத்வாத்கஞ்சுகமித்யுச்யதே ।
மஹதா³தி³ப்ரு’தி²வ்யந்தாநாம் தத்த்வாநாம் காரணம் மூலப்ரக்ரு’தி: ।
ஏஷா ச ஸத்த்வரஜஸ்தமஸாம் ஸாம்யாவஸ்தா² । அவிப⁴க்தரூபம் மந:
ஸங்கல்பஸாத⁴நாபு³த்³தி:⁴ நிஶ்சயஸாத⁴நா அஹங்காரோ நாம -

மமேத³ம் ந மமேத³மித்யபி⁴மாநஸாத⁴நம் । ஏதத்த்ரயமந்த:கரணம் ।
ஶப்³த³ஸ்பர்ஶரூபரஸக³ந்தா⁴த்மகாநாம் விஷயாணாம் க்ரமேண ஸாத⁴நாநி
ஶ்ரோத்ரத்வக்சக்ஷுர்ஜிஹ்வாக்⁴ராணாநி பஞ்ச ஜ்ஞாநேந்த்³ரியாணி ।
வசநாதா³நவிஹரணவிஸர்கா³நந்தா³த்மக்ரியாஸாத⁴நாநி
பரிபாட்²ய வாக்பாணிபாத³பாயூபஸ்தா²நி பஞ்ச கர்மேந்த்³ரியாணி ।
ஶப்³த³ஸ்பர்ஶரூபரஸக³ந்த⁴ஸாமாந்யாகாராணி பஞ்சதந்மாத்ராணி ।
ஆகாஶமவகாஶப்ரத³ம் । வாயு:ஸஞ்ஜீவநம் । அக்³நிர்தா³ஹக: பாசகஶ்ச
ஸலிலமாப்யாயநம் த்³ரவரூபம் ச । பூ⁴மிர்தா⁴ரிகா கடி²நரூபா ச । ஏதத்
ஸர்வம் ।
யதா² ந்யக்³ரோத⁴பீ³ஜஸ்த:² ஶக்திரூபோ மஹாத்³ரும: ।
ததா²ஹ்ரு’த³யபீ³ஜஸ்த²ம் ஜக³தே³தச்சராசரம் ॥
இத்யாம்நாயரீத்யா பராப⁴ட்டாரிகாரூபே ஹ்ரு’த³யபீ³ஜேऽந்தர்பூ⁴தம் । கத²மித்யாஹ
॥ - யதா² க⁴டஶராவாதீ³நாம் ம்ரு’த்³விகாராணாம் பாரமார்தி²கம் ரூபம் ம்ரு’தே³வ
ப⁴வதி । யதா² வா ஜலாதி³த்³ரவஜாதீநாம் விசார்யமாணம் வ்யவஸ்தி²தம் ரூபம்
ஜலாதி³ஸாமாந்யமேவ ப⁴வதி ததா² ப்ரு’தி²வ்யாதி³மாயாந்தாநாம் தத்த்வாநாம்
ஸதத்த்வம்
மீமாம்ஸ்யமாநம் ஸதே³வ ப⁴வேத்³,அஸ்யாபி பத³ஸ்ய நிரூப்யமாணம் ஸ்வலக்ஷணம்
தா⁴த்வர்த²வ்யஞ்ஜகம் ப்ரத்யயாம்ஶம் விஸ்ரு’ஜ்ய ப்ரக்ரு’திமாத்ரரூபம்
ஸாகாரமாத்ரம் ஏவாவஶிஷ்யதே । தத³ந்தர்க³தமேகத்ரிம்ஶத்தத்வம் । அத: பரம்
ஶுத்³த⁴வித்³யேஶ்வரஸதா³ஶிவதத்த்வாநி ஜ்ஞாநக்ரியாஸாராணி ।ஶக்திவிஶேஷத்வாத்
ஓங்காரேऽப்⁴யுபக³மரூபே அநுத்தரஶக்திமயே பரமரஹஸ்யே யேऽந்தர்பூ⁴தாநி
। அத: பரமூர்த்⁴வாத: ⁴ ஸ்ரு’ஷ்டிமயே து விஸர்ஜநீய: । ஏவம்பூ⁴தஸ்ய
ஹ்ரு’த³யபீ³ஜஸ்ய மஹாமந்த்ராத்மகோ விஶ்வமயோ விஶ்வோத்தீர்ண: பரமஶிவ
ஏவோத³யவிஶ்ராந்திஸ்தா²நத்வாந்நிஜ ஸ்வபா⁴வ: । ஈத்³ரு’ஶம் ஹ்ரு’த³யம் பீ³ஜம்
தத்த்வதோ யோ வேத³ஸ்வாத்மதயா ஸமாவிஶதி ச ஸ பரமார்த²தோ தீ³க்ஷித:

ப்ராணாந் தா⁴ரயந் லௌகிகவத்³வர்தமாநோ ஜீவந்முக்த ஏவ ப⁴விஷ்யதி ॥
var ஜீவந்முக்த ஏவ ப⁴வதி, தே³ஹபாதே பரஶிவப⁴ட்டாரக வே ப⁴வதி ॥
இதி பராப்ரவேஶிகாக்ரு’திரியம் க்ஷேமராஜஸ்ய ॥

